
 
ᑐᒃᓯᕋᐅᑕᐅᔪᖅ ᓄᓇᕗᒻᒥ 

 
ᐆᒪᔪᓕᕆᔨᕐᔪᐊᑯᓐᓄᑦ ᐆᒧᖓ 

 
ᑐᓴᕈᑎᒃ:  X       ᐋᖅᑮᑦᑕᐅᔪᖅ:  
 
ᐱᔾᔪᑎᒃ:   ᐊᒡᒍᖅᑐᐃᓂᕐᒧᑦ ᐊᔪᕆᒍᒥᓇᐅᑎᒃ ᐹᕕᓐ ᐸᐃ ᑑᒑᓕᓐᓄᑦ 
 
ᖃᓄᐃᒃᓯᒪᓂᖓ: 
 
ᑑᒑᓕᕆᓂᕐᒧᑦ ᐋᖅᑭᒃᓯᒪᓂᕐᒧᑦ ᐊᓯᓐᖑᕆᐊᕐᓂᑎᒍᑦ ᐃᒪᐃᑎᑦᑎᓂᐊᖅᐳᖅ ᕼᐊᑦᓴᓐ ᐸᐃ ᐅᐊᓐᓇᖓᑕ ᑑᒑᓖᑦ 
ᐊᒻᒪ ᑎᓴᒪᐃᑦ ᐊᐅᔭᒃᑯᑦ ᐹᕕᓐ ᐸᐃᒧᐊᖃᑦᑕᖅᑐᑦ ᐃᓛᒃᑰᖓᔫᓗᑎᑦ ᐱᓕᕆᐊᕆᔭᐅᖃᑦᑕᓂᐊᖅᑑᓗᑎᑦ. 
ᐊᒥᓲᓂᕆᔭᖏᓐᓄᑦ ᓇᓚᐅᒃᓵᖅᑕᐅᓯᒪᔪᖅᑕᖃᖅᐳᖅ ᕼᐊᑦᓴᓐ ᐸᐃ ᐅᐊᓐᓇᖓᑕ ᑑᒑᓕᓐᓄᑦ ᑕᐃᒃᑯᓄᖓᓗ 
ᐹᕕᓐ ᐸᐃᒦᑦᑐᓄᑦ ᑎᓴᒪᐅᓕᖓᔪᓄᑦ. ᐊᑐᓂ ᑖᒃᑯᓄᖓ ᐱᓇᓱᒃᑕᐅᔪᓐᓇᕐᓂᕆᔭᖏᓐᓄᑦ (ᑲᑎᓪᓗᒋᑦ 
ᐱᔭᐅᔪᓐᓇᖅᑎᑕᐅᓇᕋᖅᑕᐅᔪᑦ, “TALC”) ᐊᑐᓕᖁᔭᓕᐊᖑᓯᒪᕗᑦ (ᐃᒪᕐᒥᐅᑕᓕᕆᔨᒃᑯᑦ 2008). ᑖᒃᑯᐊ 
ᐊᑐᓂ ᑑᒑᓕᑦᑕᓖᑦ ᐱᔭᐅᔪᓐᓇᖅᑎᑕᐅᔪᑦ ᐊᕐᕌᒍᓕᒫᒨᖓᕗᑦ, ᓲᕐᓗᑦᑕᐅᖅ ᑑᒑᓕᓐᓄᑦ ᐊᐅᔭᒃᑯᑦ ᐊᒻᒪ 
ᐅᑭᐅᒃᑯᑦ ᐃᖏᕐᕋᕕᒋᕙᒃᑕᖏᓐᓂ ᐊᒻᒪ ᓅᕝᕕᒋᖃᑦᑕᖅᑕᖏᓐᓄᑦ. 
 
ᖃᓄᐃᓕᖓᓂᖓ ᒫᓐᓇᒃᑯᑦ: 
 
ᑑᒑᓕᒃᑕᖃᕐᓂᕆᔭᖓ ᖃᑦᓯᓂᑦ ᐊᔾᔨᒌᓐᖏᑦᑐᓂ ᐹᕕᓐ ᐸᐃᒥ ᐃᓛᒃᑰᖓᔫᓂᖏᓐᓂ ᑐᖁᑕᐅᔪᐃᑦ 
ᐊᔪᕐᓇᐸᓗᒃᑐᖅ ᐅᐱᕐᖔᒥ/ᐅᑭᐊᒃᓵᒥ ᓅᑉᐸᓪᓕᐊᓕᕌᖓᑕ. ᐊᖏᖅᑕᐅᓯᒪᔪᖅᑕᖃᖅᐳᖅ ᑑᒑᓕᓐᓂᑦ 
ᐊᒡᒍᖅᑐᐃᓂᕐᒧᑦ ᐊᔪᕆᒍᒥᓇᐅᑎᒥᒃ (ᐅᕆᑦᓱᑦ 2011/056) ᐊᑐᖅᑕᐅᒍᓐᓇᖅᑐᒥᒃ ᑑᒑᓕᕆᔨᐅᖃᑎᒌᓄᑦ 
ᐊᒡᒍᖅᑐᒋᐊᒃᑲᓐᓂᕐᓂᐊᖅᑎᓪᓗᒋᑦ ᐊᑐᓂ ᑎᓴᒪᐅᓕᖓᔪᓂ ᐹᕕᓐ ᐸᐃᒥ ᑑᒑᓕᓐᓂᑦ ᐱᔭᐅᔪᓐᓇᖅᑐᓂᑦ 
ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᐱᔭᕆᐊᖃᓪᓗᐊᑕᐃᓪᓗ ᐋᖅᑭᒃᑕᐅᓯᒪᓕᖅᐸᑕ. ᑑᒑᓕᕆᔨᐅᖃᑕᒌᑦ 
ᖃᐅᔨᓇᓱᒍᓐᓇᖅᐳᑦ ᐱᔭᐅᔪᓐᓇᖅᑐᓕᐅᓐᖑᐊᕈᑎᑦ ᐊᔾᔨᒌᓐᖏᑦᑐᓂᑦ ᖃᓄᐃᒐᔭᕐᒪᖔᑕ ᑭᖑᓪᓕᖅᐹᖓᓂᒃ 
ᐋᖅᑮᓚᐅᓐᖏᑎᓪᓗᒋᑦ ᐊᒡᒍᖅᑐᕆᐊᖅᑕᐅᒐᔭᖅᑐᓂᑦ ᐊᕐᕌᒎᓂᐊᖅᑐᒧᑦ. 
 
ᐊᔪᕆᒍᒥᓇᐅᑎᒃ ᒪᕐᕉᓕᖓᕗᖅ, ᐊᒡᒍᖅᑐᐃᓂᖅ ᐊᒻᒪ ᐊᑦᑕᓈᕿᓂᕐᒧᑦ ᕿᒥᕐᕈᓂᒃ ᑲᑎᓪᓗᒋᑦ 
ᐊᑐᖅᑕᐅᔪᒃᓴᐅᑕᐅᓗᑎᒃ. ᓯᕗᓪᓕᖅ ᑐᓐᖓᕕᖃᖅᐳᖅ ᑐᓴᕈᑎᖃᖅᑎᑕᐅᔪᓂᑦ ᐃᓄᓐᓂᒃ ᐊᒥᓲᓛᖑᒍᓐᓇᖅᑐᑦ 
ᐱᔭᐅᔪᓐᓇᖅᑐᐃᑦ ᐊᐅᔭᒃᑯᑦ ᐹᕕᓐ ᐸᐃ ᓄᓇᓕᖁᑎᖏᓐᓂ ᑑᒑᓕᓐᓂᑦ ᐱᓇᓱᒃᑎᓪᓗᒋᑦ ᐅᐱᕐᖔᒥ 
ᐅᑭᐊᒃᓵᒥᓗ (ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪ ᕿᑭᖅᑕᕐᔪᐊᖅ) ᖄᖏᐅᑎᓐᖏᒃᑲᓗᐊᕐᓗᒋᑦ 
ᑭᓪᓕᓕᐊᖑᓯᒪᔪᑦ ᓇᓪᓕᐊᓐᓄᑦ ᑎᓴᒪᐅᓕᖓᔪᓂᑦ ᑑᒑᓕᓐᓂᑦ ᐹᕕᓐ ᐸᐃᒥ. 
 
ᐊᐃᑉᐹᑎᒍᑦ ᕿᒥᕐᕈᔭᐅᒐᔭᖅᐳᖅ ᐊᑦᑕᓇᕐᓂᕆᒐᔭᖅᑕᖓ ᐱᔭᐅᓗᐊᓕᖅᑐᒥᓂᐅᓐᓂᖅᐸᑕ ᐹᕕᓐ ᐸᐃᒥ 
ᑑᖔᓖᑦ, ᐊᔪᕆᒍᒥᓇᐅᑎᐅᑉ ᑐᓐᖓᕕᒋᔭᖓ ᓈᓴᐅᑎᑎᒍᑦ ᑕᒻᒪᖅᓯᒪᔪᒥᓂᐅᑉᐸᑦ. (ᐊᔪᕆᒍᒥᓇᐅᑎᒃ 
ᑐᓐᖓᕕᖃᖅᐳᖅ ᐊᑐᓂ ᑑᒑᓕᕆᔭᐅᔪᓐᓇᖅᑐᑦ ᓈᓴᐅᓯᖅᓱᕐᓗᒋᑦ ᓅᑉᐸᓪᓕᐊᓂᕆᔭᖏᓐᓄᑦ 
ᐊᑦᑐᐊᓂᖃᕐᓂᕆᔭᖏᑦ ᐊᒥᓲᓂᖏᓐᓄᑦ). ᑑᒑᓕᕆᖃᑎᒌᒃᑐᐃᑦ ᕿᒥᕐᕈᒍᓐᓇᕆᕗᑦ ᖃᓄᖅ ᐱᔭᐅᔪᓐᓇᖅᑐᓄᑦ  



ᑭᓪᓕᓕᐊᖑᔪᐃᑦ ᖃᑦᓰᓐᓇᕈᕆᐊᖅᑕᐅᕌᕐᔪᓐᓂᖅᐸᑕ ᐊᑦᑕᓈᕿᓐᖏᔾᔪᑕᐅᔪᓐᓇᕐᒪᖔᑕ ᓇᓪᓕᐊᓐᓄᑦ 
ᑑᒑᓕᕆᔭᐅᔪᓐᓇᖅᑐᑦ. 
 
ᐊᔪᕆᒍᒥᓇᐅᑎᑎᒍᑦ ᐊᑐᓕᖁᔭᐅᒐᔭᓐᖑᐊᖅᐳᑦ ᐊᒡᒍᑐᖅᑕᐅᓃᑦ ᐊᑐᓂ ᓄᓇᓕᓐᓄᑦ ᐊᑐᕐᓗᒋᑦ ᖃᖓᒃᑯᑦ 
ᐱᔪᒥᓂᐅᓃᑦ ᓇᓗᓇᐃᔭᐅᑎᒋᔭᐅᓗᑎᑦ. ᐃᒪᐃᖁᔭᐅᕗᖅ ᐊᑐᓂ ᓄᓇᓖᑦ ᒪᓕᓪᓗᑎᑦ ᐊᖏᖅᑕᐅᔪᓂᑦ 
ᑕᐃᒃᓱᒧᖓ ᐊᕐᕌᒍᒧᑦ ᐊᒻᒪᓗ, ᐱᔪᒪᔭᐅᑉᐸᑦ, ᐊᓯᔾᔨᕈᑎᒃᓴᓂᑦ ᑭᖑᓂᐊᒍᑦ ᐊᕐᕌᒎᓂᐊᖅᑐᓄᑦ 
ᕿᒥᕐᕈᔭᐅᓚᐅᖅᑎᓪᓗᒍ ᑑᒑᓕᓐᓂᑦ ᐱᔭᐅᔪᖃᓚᐅᖅᑎᓪᓗᒍ. 
 
ᐊᔪᕆᒍᒥᓇᐅᑎᒃ ᐋᖅᑭᒋᐊᖅᑕᐅᖃᑦᑕᕈᓐᓇᖅᐳᖅ ᑐᓴᕈᑏᑦ ᓄᑖᑦ ᐊᑐᐃᓐᓇᐅᓕᕌᖓᑕ, ᑖᒃᑯᐊᓗ 
ᑭᓪᓕᓯᓂᐊᖅᑎᓄᑦ ᕿᒥᕐᕈᔭᐅᓯᒪᔫᓗᑎᑦ ᐊᖏᖅᑕᐅᓯᒪᔫᓗᑎᓪᓗ ᑑᒑᓕᕆᖃᑎᒌᑦ ᐊᐅᓚᑦᑎᔨᖏᓐᓄᑦ. 
 
 
ᖃᓄᖅᑑᒃᑲᓐᓂᕈᑏᑦ: 
 
ᑑᒑᓕᕆᖃᑎᒌᑦ ᐃᓕᓐᓂᐊᓯᓐᓈᑦ ᑲᑎᒪᓂᖃᕐᓂᐊᖅᐳᑦ ᐃᖃᓗᓐᓂ ᑎᓯᐱᕆ 13-ᒥᒃ 16-ᒧᑦ. ᐅᓪᓗᖅ 
ᐊᑕᐅᓯᕐᒥᒃ ᐃᓕᓐᓂᐊᕐᓂᕐᒧᐊᖓᓂᐊᖅᐳᖅ ᐊᔪᕆᒍᒥᓇᐅᑎᓕᕆᓗᑎᑦ. ᐆᑦᑑᑎᒃᓴᐃᑦ ᐃᒪᐃᒐᔭᓐᖑᐊᖅᑐᑦ 
ᓴᓇᔭᐅᓯᒪᕗᑦ ᑑᒑᓕᓐᓂᑦ ᑐᓴᕈᑏᑦ ᓄᓇᓕᓐᓃᖔᖅᑐᑦ ᓄᓇᕘᒥ ᐊᑐᖅᑕᐅᓗᑎᑦ. ᑕᒪᒃᑯᐊ 
ᑕᑯᑎᑦᑎᒍᑕᐅᓇᓱᒍᑕᐅᕗᑦ ᐊᔪᕆᒍᒥᓇᐅᑎᐅᑉ ᐊᑑᑎᖃᕈᓐᓇᕐᓂᖓᓂᒃ ᐊᒻᒪ 
ᐅᖃᖃᑎᒌᒍᑕᐅᒋᐊᒃᑲᓐᓂᕈᑕᐅᓗᓂ ᑖᒑᓕᕆᖃᑎᒌᖑᔪᓄᑦ. 
 
 
ᐅᖃᖃᑎᒋᔭᐅᔪᑦ:  ᕕᓱ, ᐊᒡᒍᑐᖅᓯᒪᔪᓂ ᐊᐅᓚᑦᑎᔨ, ᐃᒪᕐᒥᐅᑕᓕᕆᔨᒃᑯᑦ ᐅᐃᓂᐸᐃᒥ  
 
 
ᐅᖃᖃᑎᒋᔭᐅᔪᑦ: ᕼᐋᓪ 

ᐃᖃᓗᓕᕆᓂᕐᒧᑦ ᑐᑭᒧᐊᕆᔨ, ᐃᒪᕐᒥᐅᑕᓕᕆᔨᒃᑯᑦ ᐅᐃᓂᐸᐃᒥ 
 
ᐅᓪᓗᖓ: ᓄᕕᐱᕆ 15, 2011 
 
ᐅᐃᒍᓯᒪᔪᖅ 1: 
 
ᐅᕆᑦᓱᑦ 2011. ᐊᔪᕆᒍᒥᓇᐅᑎᒃ ᑑᒑᓖᑦ ᐱᔭᐅᓂᖏᓐᓄᑦ ᐹᕕᓐ ᐸᐃᒦᑦᑐᓂᑦ. ᑭᓪᓕᓯᓂᐊᕐᓂᕐᒧᑦ ᑎᑎᖅᑲᒃ 
2011/056. 
 


